
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

নেজাম ডাকাইতের পালা
৩২৫




ডেন কূলে কুড়াল্যা মুড়া[১] বাঁকূলে হির্ম্মাই[২]।

তার মধ্যদি[৩] চলি গেল গৈ সত্যের কানাই॥৩২

ছোড ছোড[৪] দলা[৫] মারি বাঁধাই আছে চড়।

শঙ্খনদী ঊড়ি[৬] বলে মোরে রৈক্ষা কর॥

এই সব মানি আমি সীতার ঘাটে[৭]যাই।

সীতা সন্তি[৮] মাকে মানি রঘুনাথ গোঁসাই॥৩৬

দুনিয়ার সার মানি বাপ আর মায়।

ভুবন দেইখাছি[৯] আমি যারার কির্পায়[১০]॥

মা বাপেরে যেইজন কঠোর দিব গালি।

ভেয়স্ত[১১] দেখাই তারে দোজখে[১২] দে ঢালি॥৪০

আনলের[১৩] চাদ্দর দিব ঐ যাদুর গায়।

ছডফড[১৪] করিবরে করি হায় রে হায়॥

আখেরেতে বন্দি আমি ওস্তাদের চরণ।

নেজাম ডাকাইত্যার কথা শুন সভাজন॥৪৪







পার্ব্বত্য প্রদেশে ডাকাতি






(২)








নেজাম ডাকাইত ছিল পূবের পাহাড়ে।

ঘুরিত ফিরিত সদাই মানুষ কাডিবারে[১৫]॥






	↑ কুড়াল্যামুড়া=এই পাহাড়টী কর্ণফুলী নদী ভাঙ্গিয়া নিতেছে।

	↑ হির্ম্মাই=দরগার নাম।

	↑ মধ্যদি=মধ্যদিয়া।

	↑ ছোড ছোড=ছোট ছোট।

	↑ দলা=ঢিল।

	↑ উডি=উঠিয়া।

	↑ সীতার ঘাট=কর্ণফুলীর উজানে এই ঘাট অবস্থিত।

	↑ সন্তি=সতী।

	↑ দেইখাছি=দেখিয়াছি।

	↑ কিরপায়=কৃপায়।

	↑ ভেয়স্ত=স্বর্গ।

	↑ দোজখে=নরকে।

	↑ আনলের=অনলের, অগ্নি।

	↑ ছডফড=ছট্ফট্।

	↑ কাডিবারে=কাটিবার জন্য।

